ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՍԵՊՏԵՄԲԵՐԻ 26-Ի N1545-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ 
	19.02.2025թ.

	
	N 01/3079

	Նախագծի վերաբերյալ առարկություններ և առաջարկություններ չկան:
	
	

	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	03.03.2025թ.
	

	
	N 01/9-1/4079
	

	Նախագծի վերաբերյալ առարկություններ և առաջարկություններ չկան: 
	
	

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	27.02.2025թ.

	
	N ԴԽ/15.3/6354

	   ՀՀ կառավարության 26.09.2024թ. N1545-Ն որոշման մեջ լրացում կատարելու անհրաժեշտությունը բխում է «Սևանա լճի մասին» ՀՀ օրենքի 13-րդ հոդվածի 3-րդ մասի «գ» ենթակետի ու Կառավարության 2024թ. սեպտեմբերի 26-ի «Սևանա լճի էկոհամակարգի վերականգնման պահպանման, վերարտադրման և օգտագործման միջոցառումների 2025թ. տարեկան ծրագիրը հաստատելու մասին» որոշման պահանջներից։
    Հարկ ենք համարում նշել, որ Ջրային կոմիտեից կարծիք հայտնելու նպատակով 04.09.2024թ. N01/07/4278-2024 գրությամբ ստացված՝ «Սևանա լճի մասին» օրենքում լրացումներ և փոփոխություններ կատարելու մասին օրենքի նախագծի փաթեթի վերաբերյալ «Ջրառ» ՓԲԸ-ն իր 04.09.2024թ. N1124 գրությամբ ներկայացրել էր նախագծի փաթեթի հոդված 13-ի և 15-ի մասերով առաջարկված փոփոխությունների վերաբերյալ իր բացասական կարծիքն ու այն հիմնավորող օբյեկտիվ փաստարկները, ինչպես նաև Սևան-Հրազդանյան դերիվացիոն համակարգից սնվող ոռոգման համակարգերով ջրամատակարարման անխափան իրականացման ու անխուսափելի խոչընդոտների առաջացման ռիսկերը։
    Մինչ այժմ մեր առաջարկված դիրքորոշման վերաբերյալ որևիցե արձագանք թե Ջրային կոմիտեից և թե նախագծի փաթեթը շրջանառող մարմնի կողմից չենք ստացել։ Մեզ համար պարզ չէ, թե այս խնդրում ինչ անհասկանալի նկատառումներով է կայացվել որոշում՝ նշված փոփոխությունների իրականացման և դրա արդյունքում հետապնդվող նպատակների ու լուծում պահանջող խնդիրների գերադասումը՝ մի ամբողջ ոռոգման ջրատնտեսական համակարգի անխափան գործնեության (անխափան ջրամատակարարում) ապահովման, չխոչընդոտման խնդրի նկատմամբ։  
 «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2025թ. տարեկան ծրագիրը հաստատելու մասին» որոշման հավելվածը այս փուլում ծայրահեղ դեպքում (առանց խորանալու դրանով հետապնդվող նպատակի հիմնավորվածության ու անհրաժեշտության խնդիրների մեջ) կարող է լինել էներգետիկ-իռիգացիոն համակարգից սնվող ոռոգման ջրանցքների գլխամասային ջրառի նախնական պլան-ժամանակացույցը, որը գործող կարգերին համապատասխան ենթակա է ճշգրտման հունիսի 2-րդ 10-օրյակում։
      Առաջարկվում է ներկայացված նախագծի 1-ին կետում կատարել հետևյալ փոփոխությունն ու լրացումը՝ «...հավելվածը լրացնել...» արտահայտությունից հետո ավելացնել՝ «...աղյուսակի տեսքով ներկայացվող «2025թ. Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի նախնական պլան-ժամանակացույցով՝ համաձայն հավելվածի, որը ենթակա է ճշգրտման 2025թ. հունիսի 2-րդ 10-օրյակում»։
     Նախագծի փաթեթում «Հավելվածի»-ի տեսքով ներկայացված ........
1. Կարծիք և դիրքորոշում «Սևանա լճի մասին» օրենքում լրացումներ և փոփոխություններ կատարելու մասին» նախագծի փաթեթի վերաբերյալ (հոդված 13-ի և 15-ի մասերով) -2 էջ։
2.  Գրությունում ներկայացված պլան-ժամանակացույցի թվերը վերցված են 2024թ. փաստացի տվյալների հիման վրա, որը հիմք ընդունել 2025թ. համար որպես ոռոգման պլան-ժամանակացույց սխալ է, քանի որ 2024թ.-ը ոռոգման համար եղել է համեմատաբար նպաստավոր տարի՝ ջրաղբյուրների ջրատվության և եղանակային բարենպաստ պայմաններից ելնելով։ Այսպես՝ Ազատի ջրամբարից 2024թ.-ին Արտաշատի ջրանցքին տրվել է մոտ 64.5մլն խմ ջուր։ Ջրամբարի ընդհանուր ջրատվությունը բոլոր ուղղություններով ներառյալ՝ Դվինի ջրանցք, Ազատի քառաստիճան կազմել է 85.0մլն խմ ջուր, առանց բնապահպանական թողքերի՝ (4.4մլն խմ) ջուր։ Ապարանի ջրամբարից ջրալրում է իրականացվել Արզնի-Շամիրան ջրանցքին մոտ՝ 21.6մլն խմ ջուր։ Հրազդան գետի ջրատվությունը կազմել է մոտ՝ 184.0մլն խմ ջուր։
  Համակարգի ոռոգման շրջանը իրականացվում է ապրիլ-նոյեմբեր ամիսներին։ Հրազդան գետի ջրատվությունը տարվա կտրվածքով կազմում է միջինը մոտ՝ 300.0մլն խմ ջուր, որից վերը նշված ոռոգման ժամանակահատվածում հնարավոր է լինում օգտագործել մոտ՝ 160.0-180.0մլն խմ ջուր։ Մնացած ջուրը կուտակելու հնարավորություն չունենալու պատճառով գետահունով հոսում է Արաքս գետ։
  Սևանա լճից ջրի բացթողումների ջրաքանակը նվազեցնելու համար սկսած հունիս ամսից, երբ Հրազդան գետի ջրատվությունը նվազում է, Մխչյանի պոմպակայանից տրվում է ջրալրում Արտաշատի ջրանցքին, որի չափաքանակը կապված է Ազատի ջրամբարի լցվածությունից, ինչպես նաև «Արտաշատ» ՋՕԸ-ի փաստացի ջրապահանջից։ Արդյունքում Սևանա լճից Արտաշատի ջրանցքի 2-րդ հերթին (31 դիտակետից մինչև Բուռունի հատված) ջուր չի մատակարարվում, այն ամբողջությամբ իրականացվում է ջրալրման ջրաքանակների հաշվին։
   Ստորին-Հրազդան ջրանցքին տրվում է ջրալրում Ռանչպարի պոմպակայանից։ Ելնելով պոմպակայանի ներկա պահի հզորությունից առավելագույնս հնարավոր է կատարել ջրալրում՝ 2600.0լ/վ-ի չափով, այն էլ ոչ հաստատուն ռեժիմով՝ կապված էլ. էներգիայի անհարգի տատանումներից, ինչպես նաև խողովակաշարի մաշվածությունից։
      Վերջին 5 տարվա միջին ցուցանիշներով Սևան-Հրազդան էներգետիկ իռիգացիոն համակարգի ջրաղբյուրներից կատարված փաստացի ջրառը կազմել է մոտ 442.8մլն.մ3  ջուր, այնինչ ներկայացրած նախագծով առաջարկվում է իրականացնել ջրառ՝ 396.0մլն. մ3 ջուր, այն դեպքում, երբ 2025թ.-ի համար ՋՕ ընկերությունների կողմից (Կոտայք, Երևան, Արագածոտն, Էջմիածին, Արտաշատ) ներկայացրած նախնական պլան-ժամանակացույցերով համակարգի ջրառը կազմում է մոտ 488.7մլն մ3 ջուր, որի ապահովման համար հաշվի առնելով վերջին 5 տարվա միջին ցուցանիշները Սևանա լճից նշված ջրառի 131.038մլն. մ3 –ի դեպքում անհնար կլինի իրականացնել ջրամատակարարում։
        Առաջարկում ենք՝ 2025թ. Սևան-Հրազդան էներգետիկ-իռիգացիոն համակարգի ջրանցքների գլխամասային ջրառների պլան-ժամանակացույցը ավելի ճշտված կազմել ապրիլ-մայիս ամիսներին՝ ելներով հիդրոմետ ծառայության կողմից ներկայացված ակնկալվող կանխատեսումների արդյունքներից, ինչպես նաև ջրառի ջրաղբյուրների ամբողջական պատկերը ստանալուց հետո։
   «Ջրառ» ՓԲԸ-ն չի կարող ներկայացնել Սևան-Հրազդան էներգետիկ իռիգացիոն համակարգի ջրանցքների գլխամասային ջրառների պլան-ժամանակացույց, հիմք ընդունելով 2024թ. ներկայացրած փաստացի տվյալները։ Բարենպաստ տարի լինելու դեպքում հնարավոր է, ինչպես նախորդ տարի Սևանա լճից վերցնել ավելի քիչ ջուր, քան նախատեսված է օրենքով։




	Ընդունվել է ի գիտություն։
	

	4. ԳԱԱ ՍԵՎԱՆԱ ԼՃԻ ՊԱՀՊԱՆՈՒԹՅԱՆ ՓՈՐՁԱԳԻՏԱԿԱՆ ՀԱՆՁՆԱԺՈՂՈՎ
	11.03.2025թ.

	
	Փ-10/2025

	Հավելված-աղյուսակի առաջին մասում ներկայացված ջրապահանջարկի մեծությունների հաշվարկները հիմնավորված չեն։ Ոռոգման պահանջները 1 հա հաշվով փոփոխվում են 2.573 մ3/հա մինչև 24.139 (միջինը 13.062 մ3/հա), որը անընդունելի է, նամանավանդ տարվա ջրապահանջի  որևէ հիմնավորած կանխատեսում չի ներկայացված (համենայնդեպս նախագծի հիմնավորման մեջ այդ մասին նշված չէ):
Հավելված-աղյուսակի «Պահանջարկի ապահովում» մասում բերված գետային հոսքի,  ինչպես նաև ջրամբարների լցվածության մասին տեղեկությունները նույնպես հիմնավորված չեն և պետք է ներկայացնել հիմնավոր կանխատեսված տվյալներ:
Հարցի կարևորությունը հաշվի առնելով, կարծում ենք պետք է նման կանխատեսումների համար առաջնորդվել հստակ, գիտականորեն հիմնավորված մեթոդիկայով: Այն պետք է հիմնված լինի Սևան Հրազդանի ամբողջական համակարգի համար (ներառյալ Քասախ, Սևջուր, Ազատ և Վեդի գետավազանները) մշակված մաթեմատիկական մոդելի վրա, որով հնարավոր կլիներ կատարել բազմատարբերակային հաշվարկներ՝ հնարավոր ռիսկերի գնահատման նպատակով:
Որոշման նախագծի հավելվածի աղյուսակ 2-ի համաձայն, Սևանա լճից 2025թ. ոռոգման նպատակով նախատեսվող ջրբացթողումների ծավալը հիմնավորված չէ և այն սահմանված է 2024թ. ընթացքում այդ նպատակով լճից փաստացի իրականացված 131 մլն խոր./մ ջրառի ծավալին հավասար:
Ընդհանուր առմամբ, լճից ոռոգման նպատակով ջրբացթողումների տարեկան ծավալի հիմնավորման համար հիմք կարող են հանդիսանալ ներքոհիշյալները, որոնք սակայն որոշման նախագծում չեն արտացոլվել.
1) Տվյալ տարվա համար ճշտված՝ Սևան-Հրազդան էներգետիկ իռիգացիոն համակարգի իշխման տակ գտնվող հողատարածքների մակերեսները ըստ մշակաբույսերի (հիմնականում այն ՋՕԸ-երի կողմից ջրօգտագործողների հետ համատեղ կատարվում է փետրվար-մարտ ամիսներին),
2) ՀՀ ՇՄՆ ՊՈԱԿ-ի կողմից կազմած «ՀՀ գետերի գարնանային վարարումների տարրերի կանխատեսում» ամենամյա տեղեկագրում ներառված տվյալները (հիմնականում այն թողարկվում է մարտ ամսին, ըստ ՀՄԿ ՊՈԱԿ-ի http;//meteomonitoring.am/ կայքի, 2025 թվականի համար այն դեռևս թողարկված չէ),
3) Սևան-Հրազդան էներգետիկ իռիգացիոն համակարգը սնող Ազատի, Ապարանի և Մարմարիկի ջրամբարների լցվածության աստիճանը, այդ թվում կանխատեսվող (տվյալները առավել ակտուալ են, երբ դրանք արտացոլում են ոռոգման մեկնարկին մոտ օրերի ցուցանիշներ),
4) Ոռոգման համակարգում ջրակորուստների ցուցանիշերը:
Հանձնաժողովը առաջարկում է «ՀՀ Կառավարության 26.09.2024թ. N1545-Ն որոշման մեջ լրացում կատարելու մասին» ՀՀ Կառավարության որոշման նախագիծը լրամշակել՝ «Սևանա լճից ոռոգման նպատակով 2025 թվականին իրականացվող ջրառի չափաքանակի սահմանման մասին» ՀՀ կառավարության որոշման նախագծի հետ համատեղ, հիմնավորելով ինչպես ջրապահանջարկի, այնպես էլ առկա ջրային ռեսուրսների ծավալները, ըստ վերոգրյալի։
	Ընդունվել է ի գիտություն։

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	14.03.2025թ.

	
	N /27.1/11145-2025

	Նախագծի վերաբերյալ դիտարկումներ չկան:

